
	ఉ.	
ఆయెడ వాయువుల్ పరుసనై వెస వీచె, నినుండు వేఁడియై

కాయ దొడంగె భీకరముగాఁ బెనుమంటలు నెల్లదిక్కులన్

వాయుసఖుండుఁ గప్పెఁ బటువారిదపంక్తులు మిన్ను ఘూర్ణిలన్

మ్రోయుచు భోరనం గురిసె ముంపఁగ శోణితధార లెల్లెడన్.

	క.	
చదలం గనలుచు ముదమునఁ

బొదలెడి సురవరులు విష్ణుభూతేశులు దా

రిదియేటి దనుచు నచ్చెరు

వొదవఁగ వీక్షంచునంత నుద్ధతవృత్తిన్.

	క.	
సురగణవిభుపనుపునఁ, గడు

నురువడిఁ జండానిలంబు లొక్కట విసరన్

బురిగొని వైష్ణవవాయువు

లరుదారఁగఁ బేర్చి వాని నన్నిటిఁ దోలెన్.

	క.	
ఆలో నాలోలఘన

జ్వాలాజాలములఁ గప్పి చను నాయజ్ఞిన్

గాలుపుచు వైష్ణవానల

మాలోకనభయద నిష్ఠురాకృతి మెలఁగెన్.

	వ.	
అట్టియెడ-సమరసముత్సాహదోహలంబులై-సురసందోహంబు లుదగ్ర

మండలాగ్రపరిఘ పట్టిసప్రాసపాశముఖప్రహరణ బాణపాణులై-

మఱిముందఱం దఱిమి నిజప్రతాపాతపాహతారికుముదుం డగు, దత్

క్షేత్రరక్షకుండు కింక రెట్టింప హరికింకరులం బంపిన, నానిలింప

సైన్యంబులపైఁ గవిసి నిశితపవి నిష్ఠురంబు లగుశరంబుల నురంబులు

గాఁడనేసియుఁ బ్రళయావలకరాళంబు లగు కరవాలంబులఁ గంఠనాళంబులు-

దెగవ్రేసియుఁ గాలోరగాభీలంబు లగుశూలంబుల ఫాలంబుల నొంచియు,

నుదంచితప్రభాపిహితవియత్తలంబు లగునత్తళంబులఁ గత్తళంబులఁ జించియుఁ

గరంబు భయకరంబు లగుముద్గరంబుల శిరంబులు నొంచియు,

బ్రచండంబు లగుగదాదండంబులఁ బిచండంబులఁ బగిల్చియుఁ, గనకపుంఖ

మండితశిఖండజాలంబు లగుభిండివాలమ్ముల నాడించియుఁ దఱము

		 ఈ పేజీలో చివరి మార్పు 8 జనవరి 2021న 20:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

